EUSKAL HERRIKO AGINTARITZAREN ALDIZKARIA 5. zk.

2023ko urtarrilaren 9a, astelehena

AKORDIOAREN II. ERANSKINA

ENPLEGUA EGONKORTZEKO EZOHIKO PROZESUAREN DEIALDIAREN OINARRI
ESPEZIFIKOAK, LAN HARREMANEN KONTSEILUAREN NEGOZIAZIO KOLEKTIBOKO
TEKNIKARI POSTUARI DAGOZKIONAK

1.— Deitutako plaza.

Deialdi honen xedea da 2022. urteko Lan Eskaintza Publikoan sartzen den Negoziazio kolek-
tiboko teknikari plaza bat (1) betetzeko hautaketa-prozesua egitea, lehiaketa bidez eta sarrera
libreko sistemaren bidez. Eskaintza hori Lan Harremanen Kontseiluaren 2022ko ekainaren 21eko
Osoko Bilkuran onartu zen, eta ezaugarri hauek ditu:

— Lanpostuaren izena: Negoziazio kolektiboko teknikaria.
— Taldea: A.

— Azpitaldea: A2.

— Hizkuntza Eskakizuna: 3.

— Derrigortasun-data: amaituta.

— Lanpostu-mailako osagarria: 25.

— Lekua: Bilbao.

2.— Parte hartzeko baldintzak.

1) Plaza lortu nahi dutenek oinarri orokorretako bigarren atalean oro har ezarritako baldintzak
bete behar dituzte.

2) Oinarri orokorretako bigarren ataleko 1.e) letran xedatutakoari dagokionez, Zuzenbideko
gradu-titulua edo lizentziatura da sartzeko eskatzen den titulazioa.

3.— Lanpostua esleitzeko baldintza espezifikoak.
Deialdi honen xede den lanpostuan, euskararen 3. hizkuntza-eskakizuna egiaztatu beharko da.

Betekizun hori oinarri orokorretako zortzigarren atalean ezarritakoaren arabera egiaztatu
beharko da.

4 — Hautaketa-prozesua.

Hautaketa-sistema lehiaketa izango da (merezimenduen balorazioa). Bertan, prozesuaren kali-
fikazioa honako baremo honen arabera esleitutako puntuen baturak zehaztuko du:

a) Esperientzia orokorra.

Lanbideko esperientzia dira edozein administrazio publikotan, baita deialdia egin duen admi-
nistrazioan ere, Teknikari-lanpostuetan (A taldea; A2 azpitaldea titulazio honekin: Zuzenbideko
gradua edo lizentziatura) egindako zerbitzuak, eta berdin dio lan-harremana funtzionarioarena edo
lan-kontratudunarena den.

Ondorio horietarako, Administrazio Publikotzat hartuko dira Enplegatu Publikoaren Oinarrizko
Estatutuaren 2.3 artikuluan eta Euskal Funtzio Publikoari buruzko uztailaren 6ko 6/1986 Legearen
2.3 artikuluan jasotako erakundeak.

Esperientziaz ari garela, zehazki 0,125 puntu emango dira lan egindako hilabete bakoitzeko, 15
puntura arte gehienez.

Azken 10 urteetan lan egindako aldien batura eginez egingo da zenbaketa (eskatutako bal-
dintzak bete behar dituzte aldiok), eta, behin hori amaituta, hilabetetik beherako denboraldiak
baztertu egingo dira. Ondorio horietarako, hilabetetzat hartuko da 30 eguneko multzoa.

Benetako zerbitzuak emandako denboratzat hartuko dira izangaiak, bizitza pertsonala, familia
eta lana uztartzearen arloan, araudi aplikagarrian aurreikusitako eskubideren bat egikaritu duen
aldiak.

b) Esperientzia espezifikoa.

Berariaz bereizita eta esperientzia orokorraren balorazioaren osagarri, Lan Harremanen Kon-
tseiluan Teknikari-lanpostuetan (A taldea; A2 azpitaldea titulazio honekin: Zuzenbideko gradua
edo lizentziatura) emandako zerbitzuengatiko esperientzia baloratuko da.

Esperientziaz ari garela, zehazki 0,375 puntu emango dira lan egindako hilabete bakoitzeko, 45
puntura arte gehienez.

Azken 10 urteetan lan egindako aldien batura eginez egingo da zenbaketa (eskatutako bal-
dintzak bete behar dituzte aldiok), eta, behin hori amaituta, hilabetetik beherako denboraldiak
baztertu egingo dira. Ondorio horietarako, hilabetetzat hartuko da 30 eguneko multzoa.

Benetako zerbitzuak emandako denboratzat hartuko dira izangaiak, bizitza pertsonala, familia
eta lana uztartzearen arloan, araudi aplikagarrian aurreikusitako eskubideren bat egikaritu duen
aldiak.

c) Titulazioak.
Honako merezimendu hauek gehienez 36 puntura arte baloratuko dira:

— Gradu-titulua, lizentziatura, ingeniaritza, arkitektura, diplomatura, ingeniaritza teknikoa edo
arkitektura teknikoa: 5 puntu.

— Graduondoko titulua: 10 puntu.
— Informatika.

Informatika-ezagutzak baloratuko dira, 8 puntura arte gehienez, eta 4 puntu emango dira ziur-
tagiri hauetako bakoitzeko:

* Microsoft Word 2000/XP/2003/2007/2010/2013/2016/2019/2021, oinarrizkoa.

* Microsoft Word 2000/XP/2003/2007/2010/2013/2016/2019/2021, aurreratua.

* Microsoft Excel 2000/XP/2003/2007/2010/2013/2016/2019/2021, oinarrizkoa.

* Microsoft Excel 2000/XP/2003/2007/2010/2013/2016/2019/2021, aurreratua.

* Microsoft Access 2000/XP/2003/2007/2010/2013/2016/2019/2021, oinarrizkoa.

* Microsoft Access 2000/XP/2003/2007/2010/2013/2016/2019/2021, aurreratua.

* Microsoft Outlook XP/2003/2007/2010/2013/2016/2019/2021, maila bakarra.

* Microsoft Power Point 2000/XP/2003/2007/2010/2013/2016/2019/2021, maila bakarra.

* Internet oinarrizkoa eta aurreratua.

Deialdi honen ondorioetarako, maila aurreratua egiaztatzen dutenei oinarrizko maila ere aitor-
tuko zaie.

Ezagutza informatikoen maila egiaztatzeko, IT Txartelaren egiaztapen-sistema erabiliko da,
beste erakunde publiko batzuek emandako ziurtagiri baliokidea, edo, bestela, 5 ordutik gorako
iraupena duten informatika-ikastaroetara joan izana egiaztatzen duen beste edozein agiri.

— Deitutako plazen eremu funtzionalarekin lotutako bestelako formakuntza- eta trebakuntza-ikas-
taroak: 0,08 puntu egiaztatutako ikastaro-ordu bakoitzeko, 8 puntura arte gehienez.

d) Hizkuntzak jakitea.

Ingelesa, frantsesa eta alemana jakitea baloratuko da, aintzat hartuta Europako Erreferentzia
Marko Bateratuko mailak, gehienez ere 4 punturekin, baremo honen arabera:

— B2 maila edo hortik gorakoa: 2 puntu hizkuntzako.

— B1 maila: puntu bat hizkuntzako.

